
Umsögn Menningarfélags Akureyrar  
um drög að frumvarpi um breytingar á lögum nr. 110/2016 um tímabundnar endurgreiðslur vegna 
hljóðritunar á tónlist (framlenging gildistíma laganna og endurskoðun einstakra ákvæða). 
 
Menningarfélag Akureyrar fagnar því að í drögunum felist að framlengja eigi endurgreiðslur vegna 
upptaka. Endurgreiðslurnar eru lykill að því að efla tónlistariðnað á Íslandi sem og að laða að erlend 
upptökuverkefni til landsins og er í raun undirstaða þess að upptökuhluti Menningarfélags Akureyrar, 
sé samkeppnishæfur á alþjóðamarkaði. Eins fagnar Menningarfélagið því að lagt sé til að 
þjónustuaðila sé heimilt að sækja um endurgreiðslur fyrir hönd útgefanda hljóðrita.   
 
Menningarfélagið hefur ná töluverðum árangri í að laða að stór upptökuverkefni til Íslands undir 
formerkjum SinfoniaNord. Fyrirtæki eins og Sony, Disney og Netflix eru meðal viðskiptavina.  Vegna 
staðsetningar þá verður alltaf til töluverður kostnaður fyrir viðskiptavininn við að flytja sinfóníska 
listamenn til Akureyrar og er því mikilvægt að sá kostnaður sem fellur til vegna þessa flokkist undir 
þann hluta sem hægt er að sækja um endurgreiðslu á. Í tilfellum SinfoniaNord þá ganga verkefnin út á 
að hljóðrita flytjandann Sinfóníuhljómsveit Norðurlands. Það er enginn annar "aðalflytjandi" Þess 
vegna er mikilvægt að liður d. í 6. grein verði: d. Ferða- og flutningskostnaði hljóðfæra og flytjenda, í 
stað:  d. Ferða- og flutningskostnaði hljóðfæra og aðalflytjenda. 
 

 6. gr. Endurgreiðsluhæfur kostnaður. 

 Heimilt er að endurgreiða hluta af eftirfarandi kostnaði sem fellur til við hljóðritun hljóðrita sem 

ekki hafa verið gefin út áður og gefin eru út á 18 mánaða tímabili: 

    a. Tímagjaldi í hljóðveri fyrir hljóðritun. 

    b. Launakostnaði aðkeyptra flytjenda eða tæknimanna sem fellur til við hljóðritun. 

    c. Eftirvinnslu (m.a. hljóðblöndun og lokahljóðvinnslu). 

    d. Ferða- og flutningskostnaði hljóðfæra og flytjenda. 

    e. Eigin vinnu, sbr. 7. gr. 

 
Í drögunum er lagt til að ráðherra verði heimilt með reglugerð að kveða nánar á um hvaða kostnaður 
teljist endurgreiðsluhæfur kostnaður. Vill Menningarfélagið benda á mikilvægi þess að undir 
ferðakostnað falli gistikostnaður fyrir flytjendur.  

